
Кіріспе

    «Бөлмені гүлдендіру» курсы «биология» мамандығы студенттерімен оқып үйренуін көздейді:

     а) көптеген өсімдіктердің мәдениетінің енгізу тарихы мен олардың адам өміріндегі орнын

     б) гүлдерді символ ретінде, кескіндемедегі бағыт ретінде пайдалану

     в) дәстүрлі медицинада, тағамда, косметикада пайдалану.

     Сәндік гүлдендіру биологиясына қарағанда, өсімдік сәндігінің сапасына үлкен көңіл бөледі. Көптеген мектептер белгілі бұл ағылшын және голландия мектептері композицияларды дайындайтын және сәндік гүлдейтін дақылдардың агротехникасы.

     Курстың міндеті: 

1. Өсімдіктердің отырғызу учаскісін дайындау ерекшеліктерін оқып үйрену, күту тәсілдері, зиянкестермен және аурулармен күрес;

2. Әр түрлі дақылдардың белгілі бір жағдайда ұсталуы, олардың биологиялық ерекшеліктері;

3. Учаскілердің дайындау түрлерін қарастырып, іріктеп алу тәсілдері және өсімдіктерді жинақтау, бір шоқ гүлдерден және кесілген мен кептірілген гүлдерден композицияларды құрастыру.
      Гүлді өсімдіктер адамның сұлулыққа қажеттілігін қанағаттандыруын ғана емес, сонымен қатар олар оның физикалық күйіне және оның моральдығына игілікті әсер етеді.

    Студенттер жақсы білім алып оны тәжірибе түрінде де қолдануы мүмкін. Берілген курстың басқа да пәндермен пән аралас мынадай курстармен байланысы бар, олар «Ботаника», «Қолданбалы биология», «Топырақтану негіздерімен» саналады.
1 тақырып  Әсемдік үшін өсірілетін бөлме өсімдіктерінің әртүрлілігі 

Мақсаты:     



Әсемдік үшін өсірілетін бөлме өсімдіктерінің әртүрлілігімен танысу және 

оларға сипаттама беру 

Жоспар:

1. Хамедорея

2. Айдарлы хлорофитум

3. Кодиеум пестрый

4. Колеус Блюме

5. Драцена окаймленная

6. Фикус Бенджамина

7. Каучуконосты фикус

8. Гиппеаструм

Керекті құрал-жабдықтар: Бір жылдық, екі жылдық, көп жылдық өсімдіктер.

Жалпы түсініктеме

Хамедорея. Әдетте биіктігі 120 см-ден аспайды. Әр түрлі өлшемдегі өсімдікті сатып алуға болады - өте кішкентайдан бастап биіктігі 60-100 см-ге дейінгі.

Жарықтандыруы. Өте қарқын өсу барысында күн шуағына қойып, ал қыста күннің көзі тікелей түсіп тұратын жерге қою қажет.

Суару. Өте қарқын өсу барысында көбірек суарып және айына бір рет, су екі есе қосылған кәдімгі сұйық тыңайтқышпен суарыңдар. Қыста аздап суарыңдар.

Температура. Бұл пальма үшін қолайлы температура +18-24 0С, 12 0С-ден төмен болмау керек.

Ылғалдылығы. Жоғарғы ылғалдылықты қажет етеді. Құмыраның астындағы табақшасына дымқыл қиыршық тастарды қалдыру керек.

Гүл өсірушіге кеңес.  Хамедорея өзі үшін тым кішкентай көрінетін құмырада жақсы өседі. Өсімдік тамырлары құмыраны толтырған жағдайда көктемде ауыстырып отырғызуға болады.

Айдарлы хлорофитум. Жақсы өскен хлорофитум өте әдемі. Оның иілген жол-жол жапырақтары және сары сабақтары жыл бойы әдемі көрінеді. Алдымен ұсақ ақ гүлдердің бүршіктері пайда болады. Кейінірек аналық өсімдіктің шағын көшірмесі пайда болады.

Жарықтандыруы. Ерте көктемнен күздің соңына дейін мол жарықта өсіріңіз, қыста тіке түскен күн сәулесіне қойыңыз.

Суару. Қарқынды өсу барысында мол қылып суарыңыз және кәдімгі сұйық тыңайтқышпен екі аптада бір рет қоректендіріңіз. Қыста суаруды азайтыңыз. 

Температура. Қалыпты бөлме жылуы жарайды. Қыста +7 0С. 

Ылғалдылығы. Жоғары ылғалдылықты қажет етеді. Құмыраны, ылғалды қиыршық тастары бар табақшаның үстіне қойыңыз және өсімдіктің жапырағына үнемі су бүркіп тұрыңыз. 

Гүл өсірушіге кеңес. Ақ жуан тамыр түйнектері жайылып өсіп бетіндегі жерді кесек-кесек қылып көтеріп жібереді. Өсімдікті көшіріп отырғызғанда құмыраның жиегімен ішіндегі құмның жоғарғы беті арасында жеткілікті мөлшерде орын қалдырыңыз.

Кодиеум пестрый. Гүлдердің көптеген сорттары бар, бір бірінен өлшемі, пішіні және жапырақ түстеріне қарай ерекшеленеді. Жапырақтар ұзын және жіңішке  немесе спираль сияқты оралған әртүрлі түсті жасыл, қызыл немесе ашық сары болады.  

Жарықтандыруы. Жарық мол түскен жерде ұстаңыз. Қыста шамалы жарық түсетін терезе алдында ұстаңыз.

Суару. Өсімдік белсенді өсе бастағанда жиі суарыңыз және екі аптада бір рет сұйық тыңайтқышпен қоректендіріңіз. Қыста аздап суару керек.

Температура. Бөлме температурасын қажет, бірақ +12 0С-ден төмен емес.
Ылғалдылығы. Жоғары ылғалды қажет етеді. 

Колеус Блюме. Біржылдық өсімдік ретінде өсіреді. Оны әдетте қыстың басында лақтырып тастайды. Ең әдемі данасын көктемге дейін сақтауға болады, бірақ ол сирек жүзеге асады.  

Жарықтандыруы. Көктемнен күзге дейн күннің жарық сәулесінде қыста тіке түскен күн сәулесінде тұрғанды ұнатады. 

Суару. Молдырақ суару қажет. Өсе бастағанда жетісіне екі рет сұйық тыңайтқышпен қоректендіреді. 

Температура. Бөлме температурасы, қыста төменгі температура +12 0С.
Ылғалдылығы. Жоғарғы ылғалдылық қажет. Құмыраны дымқыл қиыршық тастары бар табақшаның үстіне қойыңыз. 

Драцена окаймленная. Бұл драцена 180 см биіктікке дейін өседі. Жұқа жапырақтары биік ағаштың бағаналарына ұқсайды. 

Жарықтандыруы. Ашық жарықты ұнатады.
Суару. Өсе бастағанда молырақ суарыңыз және аптасына екі рет кәдімгі сұйық тыңайтқышпен қоректендіріңіз. Қыста суаруды тоқтатыңыз.

Температура. Бөлме температурасы.

Ылғалдылығы. Ылғалсүйгіш.

Гүл өсірушіге кеңес. Өсімдіктің ұзарып өсуіне байланысты төменгі жапырақтары сарғая бастайды. Бұл қалыпты жағдай. Оларды еппен алып тастау керек. 

Фикус Бенджамина. Бұл фикуста төмен иілген бұтақтардың ұшында салбырап тұратын қысқа бұтақты жапырақтары бар, сол себепті кейде бұның атын жылағыш дейді. Ол 180 см биіктікке дейін өседі. 
Жарықтандыруы. Жылдың көптеген бөлігінде жарығы мол түсетін жерге, қыста күн түсіп тұратын жерге қояды. 

Суару. Өсе бастаған уақытта орташа ылғалдықта суарыңыз және екі аптада бір рет сұйық тыңайтқышпен қоректендіріңіз. Қыста суаруды азайту қажет.

Температура. Фикус Бенджамин бөлме температурасында жақсы өседі. Қыста жылу +15 0С төмен түспеуі керек.

Ылғалдылығы. Жылы бөлмеде жоғары ылғалдылықты қамтамасыз етіңіз. Құмыраны дымқыл қиыршық тас толтырылған табақшаға қойыңыз және жиі су бүркіңіз. Бір қалыпты су бүрку фикусты кенеден сақтайдды.

Гүл өсірушіге кеңес. Бұл фикус кішкентай құмырада жақсы өседі. Басқа құмыраға оны  қажет болғанда ғана ауыстырыңыз.

Каучуконосты фикус. Бұл күйталғамайтын, қоңыр жасыл жарқыраған, бұтақтардан көлденең бағытта өскен жапырақтары бар бөлме өсімдігі.

Жарықтандыруы. Мол түскен жарықты ұнатады. 

Суару. Белсенді өсе бастағанда жайлап бір қалыпты суарады және екі аптада бір рет кәдімгі сұйық тыңайтқышпен қоректендіреді. Қыста суаруды азайтыңдар.
Температура. Ерекше жылу режимін қажет етпейді. Қыста температура +12 0С-ден төмен болмауы керек. 

Ылғалдылығы .Жылы бөлмеде жоғарғы ылғалдылықты сақтаңыз. Фикусты дымқыл қиыршық тас салынған табақшаның үстіне қойыңыз. 

Гиппеаструм – көп жылдық баданалы өсімдік. Ірі түтік тәрізді гүлдері және ұзын жапырақтары болады. Гүлдерінің түсі ақ, ашық қызыл, қызыл және бір түсті, кейде қою түсті немесе ашық түсті сызықтары болады. 

Жарықтандыруы. Өсімдік өсе бастағанда күннің тіке түскен сәулесіне ұстаңыз. Жазда күн сәулесі түсіп тұрған жерге қоюға болады, сонда өсімдік міндетті түрде келесі жылы гүлдейтін болады. Қысқы тыныштық кезінде жарық онша маңызды емес.

Суару. Баданасы бой ала бастағанда аздап суарып қойыңыз, ал бойы көтеріле өсе бастағанда суаруды біртіндеп көбейте бастаңыз. Жазда бірқалыпты жайлап суару қажет және екі аптада бір рет кәдімгі сұйық тыңайтқышпен қоректендіру керек. Күзде жапырақтары сарғая бастағанда қоректендіруді де, суаруды да тоқтату керек.

Температура. Баданасы бой алу үшін жылу керек, бірақ гүлдеу кезінде гүлдің тіршілігін ұзарту үшін салқын ауа қолайлы. Қысқы тыныштық кезеңінде қолайлы температура +12 0С болып табылады.  

Ылғалдылығы . Құрғақ ауаны жақсы қабылдайды.

Тапсырма:

1.Кафедра өсімдіктерінің түрлерімен танысу

2.Әсемдік үшін өсірілетін өсімдіктердің ерешеліктерін білу

3.Айдарлы хлорофитумды құмырадан алып, тамырының құрылысына сипапаттама беріңіздер

4.Жарықсүйгіш өсімдіктерді жарық жерге орналастырыңдар

5. Өсімдіктер өсіп тұрған топырақ құрамындағы ылғалдылығын тексеріңдер

Бақылау сұрақтар:

1.Кафедрада кездесетін өсімдіктерді атаңыз?
2.Өсімдіктің әрқайсысына сипаттама беріңдер?
3.Аталған өсімдіктердің қайсысы ылғал сүйгіш және ылғалды аз қажет етеді?
4.Драценаның төменгі жапырақтары не себептен сарғая бастайды?
Пайдаланылған әдебиеттер:    

1. Бабин Д. Комнатное цветоводство. -Смоленск: Русич, 2002. -448.

2.Бехтхольд Ф. Всё о комнатных растениях. -М.: БММ АО, 2000. -160с.:илл.      

3.Гилберт Р. Комнатные растения: практическое руководство. -М.: Слово, 2001. -144 с.: ил.

4.Рокош Е.В. Комнатные растения. -М.: Мартин, 2003. -448с.

5.Сенин Б.К. Химия для вас и вашего дома. -Ростов н/Д: Феникс, 1999. -352с.

2 тақырып Бақша жерлерінің түрлері. Шым топырақ, жапырақты, қарашірік, қорда, сүрек, бау-бақша жерлері. Жер қоспасын құрайтындар: мүк, сүректі көмір.

Мақсаты:     

Топырақ жағдайларын білу. Топырақтың түрлерін қарастыру

Жоспар: 

1.Шым топырақ
2.Қарашірік топырағы
3.Жапырақты топырақ
4.Шымтезек топырағы
5.Бақша немесе бақ топырақтары
6.Көкбұта топырақтары
7.Құм
8.Ағаш көмірі
9.Үгітілген кірпіш
10.Сфагномды мүк
Керекті құрал-жабдықтар: Шым, қарашірік, жапырақты, шымтезек, бақша немесе бақ, көкбұта топырақтары. Құм, ағаш көмірі және үгітілген кірпіш

Жалпы түсініктеме

Бөлме өсімдіктері үшін топырақ құрамын өзіміз жасағанымыз дұрыс. Компонент ретінде әртүрлі бақша жерлері жарамды. Мысалы: шым, қарашірік, жапырақты, бұталы топырақтар. Бұларға құм, мүк, құрғақ сиыр тезегі, құс саңғырығы, ұсатылған кірпіштер, сүйек ұны, көмір. Қоспа дайындау үшін барлығын бір ыдысқа салып араластырады. Ауыр қоспаларда сазды шым топырақты жері маңызды болып табылады. Оған қарашірік топырақ, құм қосады. Орташа қоспаны қарашірік, шым топырақ, жапырақ шымтезек және құмды тең түрде қосып араластыру арқылы алады. Бұлар тез өсетін өсімдіктерді өсіру үшін жарамды. Жеңіл қоспаның негізін жапырақты немесе қарашірік топырақ құрайды. Оларды тамыр жүйесі әлсіз өсімдіктерді өсіруге қолданады. 

Шым топырақ. Тығыз, қоректік заттарды өзге тыңайтқыштарға қарағанда қиындықпен береді. Оларды маусымның аяғы – шілденің басында шабындық жерлерде дайындайды. Шымды жалпақ түрінде қалыңдығы 8-10 см, ені 20-30 см, ұзындығы 50 см-ге дейін кесіп дайындайды. Содан кейін шымды 1,50 м биіктікке дейін шөп өскен бетін төмен қаратып қаластырып жинайды. Жинаған үйіндіні суға езілген қимен немесе сұйық сиыр тезегімен сылайды. Шымға супефосфат (1кг тыңайтқышты 1м3 шымға) және сөндірілмеген әктас  (3-4 кг тыңайтқышты 1м3 шымға) қосады. Үйіндінің жоғарғы жағынан жаңбыр тамшылары ағатын шағын қарықтар жасайды. Одан аққан жаңбыр тамшылары өсімдік қалдықтарының жақсы шіруіне көмектеседі. Жаз бойы үйіндіні бірнеше аударып жинайды. Бір жылдан кейін топырақты пайдалануға болады.

Қарашірік топырағы. Ол кейде буланған немесе тезек қосылған тыңайтқыш деп аталады. Ол жеңіл, қопсытылған түрінде болады. Оның кемшілігі онда арам шөптердің тұқымдары көп және өсімтал. Оны жаздың аяғында дайындайды. Булыжайда топырақтың жоғарғы бетін шіріндімен бірге алып тастайды және штабельдің үстіне жинайды. Айына бір рет күрекпен араластырып қажет болса су сеуіп қояды. Топырақ, жинап қойғаннан кейін екі жыл өткен соң пайдалануға болады. 

Жапырақты топырақ – қопсытылған, жеңіл топырақтардың бірі. Ылғалды жақсы сіңіреді, құмырада судың жиналып қалуына жол бермейді. Тамыры ылғалда тез шіритін өсімдіктер үшін өте пайдалы. Бактериалы заттармен өңделген түрінде қоректік заттарға өте бай. Алма, үйеңкі, жөке, алмұрт, терек, қайың тағы басқа ағаштардың жерге түскен жапырақтарынан күзде дайындалады. Емен мен тал жапырақтары пайдаланылмайды, себебі, бұлардың құрамында илік заттар бар. Түскен жапырақтарды бір жерге тығыздап жинайды. Үстіңгі бетіне мал қиының сұйық қоспасын, кейде әктасты құяды, содан кейін осы жағдайда екі жыл сақтайды. Осы уақыттар ішінде бір келкі шіруі үшін бірнеше рет күрекпен араластырып және ылғалдандырып отырады. 

Шымтезек топырағы жеңіл, ылғалжиғыш, шіріндіге бай. Оны көбінесе басқа топырақтарға қосып пайдаланады, кейбір өсімдіктерді тікелей өзінде өсіреді. Батпақты жерде дайындайды және штабельде жинайды. Қабаттардың арасында аздап әктас пен тезекті қосуға болады. Шымтезекті дайын болғанша 1-2 жылға қалдырады. Мезгіл сайын бір келкі шіруі үшін 2-3 рет күрекпен аударады. 

Бақша немесе бақ топырақтары. Бұны негізінен көшеттерді өсіру үшін пайдаланады. Күзде дайындайды, бақша дақылынан босаған жердің беткі қабатын алады. Оны бір жерге жинап, оған әктас, фосфор, калий тыңайтқыштарын қосып бір жыл сақтайды. Бір жылдан кейін оны қажетіне қарай пайдаланады. 

Көкбұта топырақтары. Қылқанжапырақтылар және кейбір өсімдіктерді өсіру үшін пайдаланады. Оны көкбұталар өсетін орманда дайындайды. Жер қыртысын 2-4 см қалыңдықта кесіп алып штабельге жинайды. Төбесінен ылғалдар өтуі үшін тесіктер жасайды. Бір жыл шіріп жатуға тастайды. 

Құм. Топырақ қоспасына ауа өткізгіштік қабілет береді. Онда тұқымды өсіреді, өсімдіктің қалемшелерін тамырлатуда қолайлы. Көбіне ағын суда жақсы жуылған, ірі түйіршікті өзен құмы пайдаланылады. Қажет болса оны қайнаған сумен шайып, отқа қыздырады. 

Ағаш көмірі шіруге қарсы тұру қасиетімен ерекшеленеді. Ол дымқылды реттеуге жақсы. Ағаш көмірі артық суды тез сіңіріп алады. Көбіне қайың көмірі артықшылығымен ерекшеленеді. 

Үгітілген кірпіш топыраққа араласқанда су өткізгіштік қабілеті жақсы және артық суды сіңіріп алады, содан кейін бойындағы суды топырақ құрғап бара жатқанда ылғалды беріп отырады. 

Сфагномды мүк. Оны кептірілген және үгітілген түрде пайдаланады. Оны топыраққа ылғалдылығы мен қопсытылған қасиетін арттыру үшін қосады. Өсімдікке жақын орналасқан мүк ауаның қажетті ылғалдылығын сақтап тұрады.        
Тапсырма:

1.Топырақ түрлерін ажыратып, аттарын атау

2.Топырақ түрлеріне сипаттама беру, ерекшеліктерін айту

3.Өсімдіктерді үстеп қоректендіру
Бақылау сұрақтар:

1. Шым топырақты дайындау жолын айтындар?
2. Қарашірік топырағын дайындау жолын түсіндіріндер?
3. Бақша немесе бақ топырақтарын қанша уақыттан кейін пайдалануға болады?
4. Үгітілген кірпіштің маңызы?
Пайдаланылған әдебиеттер:    

1. Гилберт Р. Комнатные растения: практическое руководство. -М.: Слово, 2001. -144 с.: ил.

2. Голубев В.: Экологическая культура помещений: Комнатные растения. //Флора. 2002.  №4. –С.4-9.

3. Соколова Т.А., Бочкова И.Ю. Декоративное растениеводство. -М.: Изд. Центр «Академия», 2004. -432с. 

4. Чуб В.В., Лезина К.Д. Полная инциклопедия комнатных растений: Справочные издание. -М.: ЭКСМО – ПРЕСС, 2002. -415с.: ил.

3 тақырып  Өсімдіктерді күту. Топырақ, оны өңдеу – тырмалау, сүйреткілеу, қопсыту, топырақ бетін жабу, сыдыра жырту, топырақ тығыздау

Мақсаты:    

Өсімдіктерді күту жолын және топырақты өңдеу жолдарымен танысу
Жоспар: 

1. Топырақ

2. Тырмалау

3. Топырақты қопсыту

4. Топырақ бетін жабу

5. Сыдыра жырту

6. Топырақ тығыздау

Керекті құрал-жабдықтар: 
Тісті және шанышпалы тырмалар, дискілі сыдыра жыртқыштар

Жалпы түсініктеме

Егер де бөлме өсімдігін жиі күтпесе, онда олар кеуіп қалады. Шаң-тозаң жапырақтың белсенділігін төмендетеді, күннің көзін өткізбейді. Егер де жұмсақ үлкен жапырақтың бетін өте үлкен қалыңдықтағы шаң-тозаң болса, онда сумен бүркердің алдында жұмсақ шүберепен сүртіп алған жөн. Оның жапырағы кеппей тұрып өсімдікті күн сәулесі тікелей түспейтіндей етіп қою керек. Су тамшылары күн сәулесінің әсерінен линза ретінде әсер етеді, сондықтан да олар жапырақты күйдіріп қарайып кетуіне әкеліп соғады.

Құрамында аз әктас қосылған таза су жапырақты сүртуге қолайлы. Суы кербез аудандарда тұрсаңыздар, онда жаңбыр суын қолдануға болады немесе су құбырынан алынған суды қайнатып пайдалануға болады. Сондай-ақ сүт, сыра және сірке суын қолдануға болады, бұл заттар жапыраққа жылтыр түс береді. Ол үшін зәйтүн майын қолдануға болады, бірақ та шаң-тозаңды жинайды, ал ол өсімдікке зиянын келтіреді. Сондай-ақ жапырақты тазарту үшін арнайы қосылыстар бар.

Топырақ. Топырақты ғылыми тұрғыдан зерттеу XVIII ғасырдың аяқ кезінен басталды.

XIX ғасырдың екінші жартысында Докучаев В.В. топыраққа мынандай анықтама берді «Топырақ белгілі бір ауа райы жағдайында, тірі организмдердің (оның ішінде микроорганизмдер де) әсерінен тау жыныстарының беткі қабатынан пайда болған минерал – органикалық табиғи дене».

Топырақтың ең негізгі қасиеті  – оның құнарлылығы. Мұның өзі топырақ тараған аймақтың жасына, ауа райына, жер бедеріне, өсімдік және жануарлар дүниесіне, адамның тіршілік әрекетіне байланысты ұзақ жылдар бойы қалыптасады.

Тырмалау. Тырмалау тәсілі жұмыс органдары әр түрлі формада болатын шанышпалы, ойық қуысты дискі құралдарымен атқарылады. Тісті және шанышпалы тырмалар топырақты қопсытып және тегістейді. Өңдеу тереңдігі 3-4 тен 5-6 см дейін болады. Тісті тырмаларымен тек жыртылған аңыз сабақтары мен өсімдік қалдықтарынан тазартылған топырақ өңделеді және бұл түренді құралдар комплексіне енеді. Салмағына қарай ауыр, орташа және жеңіл тырмалар болып бөлінеді. Егер бір тіске түсетін салмақ   2-3 кг болса, бұл ауыр, ал салмағы 1-2 кг  болса, онда орташа, массасы 0,5-1,0 кг шамасында болса – жеңіл тырмаға жатады.

Топырақты қопсыту. Топырақ көптеген себептердің әсерінен шөгіп, нығыздалады. Топырақтың жыртылған қабатының құрылымы жақсы болса, жәй шөгеді және аз нығыздалады. Қопсыту арқылы топырақтың өңдейтін қабаты түйіртпекті жұмсақтық жағдайға келтіріледі. Бұл операцияның салдарынан, жалпы, әсіресе, капиллярлық емес қуыстылық көбейеді, топырақтың су және ауа өткізгіштігі артады, топырақ қабатындағы аэробты микроорганизмдердің тіршілік белсенділігі өседі.

Топырақ қабаты қопсытылып, әрі үгітілгенде оның құрылымы майда жұмсақ түйіршіктерге айналып, өсімдік тамырына ауаның, ылғалдың және қоректік заттардың еніп, олардың жиналуына сақталуына ең қолайлы жағдайлар жасалынады. Сазды және құрылымы нашар топырақтарды мол ылғалды немесе кеуіп, құрғаған күйінде өңдегенде, олар кесекті түйіршіктерге нашар бөлінеді, олай болмауы үшін топырақты ұсақтау шараларын ойластыру керек.

Топырақтың құрамды жағдайына, өңдеудің негізгі мақсатына және әрбір дақылдарды егудің талабына сай оларды қопсыту әр түрлі тереңдікке ең беткі қабаттан бастап, жыртылған тереңдіктен төменгі қабаттарға дейін жүргізіледі. Егінжай топырағын жыртып–қопсытуға, дискілер және фрезалар қолданылады.

Топырақ бетін жабу. Топырақтың бетін жабу – тұқымдарды біркелкі тереңдікке енгізудің негізгі шарты. Тегістелмеген топырақта тұқым әр түрлі тереңдікке түседі де бір мезгілде өнбейді. Топырақ бетін жабу, кесектерді жою, топырақ қабатындағы ылғалдың жиналуына мүмкіндік туғызады.

Сыдыра жырту. Сыдыра жыртуды сыдыра жыртқыштар арқылы жүзеге асырады.

Сыдыра жыртқыш топырақты босатып, топырақ қабатын болмашы ғана аудара жыртады. Бұл құрал арам шөпті отайды, жыртылған топырақтың қабатында ылғалды сақтайды. Сыдыра жыртқыш дискілі және түренді болады.

Топырақ тығыздау. Бұл топырақтың тоң кесегі мен борпыстығын жою үшін қажет.

Тығыздау себілген тұқымдардың топырақпен жанасуын жақсартады, яғни себілген тұқымның өсіп шығуына қолайлы жағдай жасайды. Тығыздау топырақтың жалпы және капиллярлы емес түтіктерінің санын азайтады, топырақтың төменгі қабатынан ылғалдың көтерілуіне қолайлы жағдай жасайды. Сонымен бірге топырақты тығыздау оның өңделетін қабаты тұқым себер кезде шамадан тыс қопсытылған болса, кейін топырақ шөккенде, өсімдіктің тамыр жүйесіне зақым келмеуі үшін де қажет.

Тығыздауды, механикалық құрамы ауыр, жақсы құрылымы бар топырақтар бәрінен де жиі қажет етеді. Өйткені олар терең өңделгеннен кейін, ұзақ уақыт бойы борпыс күйінде болуға бейім келеді.

Тапсырма:

1. Өсімдіктердің жапырақтарын шаң-тозаңнан тазарту

2. Жапырақтарға жылтыр түс беру

3. Топырақты өңдеу жолдарымен танысу

Бақылау сұрақтар:

1. Топырақты ғылыми тұрғыдан зерттеу қай ғасырдан бастап басталды?

2. Топырақты өңдеу түрлерін атаңыз

3. Топырақты қопсытудың маңызы неде?

Пайдаланылған әдебиеттер:    

1. Бабин Д. Комнатное цветоводство. -Смоленск: Русич, 2002. -448.

2. Бабина Н., Бабин Д. 600 практических советов. Цветы дома и на участке. -М.:Континент-Пресс,1999, -480с. 

3. Бехтхольд Ф. Всё о комнатных растениях. -М.: БММ АО, 2000. -160с.:илл.      

4 тақырып  Суару - топырақтың механикалық қасиетін есепке ала отырып топырақты ылғалдату дәрежесі

Мақсаты:     

Суарудың маңызын түсіну. Суарудың әдістерімен танысу. Өсімдіктерді қураудан және көп мөлшерде құйылған судан сақтау жолдарын білу

Жоспар: 

1. Суару тәсілдері

2. Демалыс кезіндегі суару

3. Өсімдіктерді қураудан қалай сақтап қалуға болады

4. Көп мөлшердегі су құйылған өсімдікті қалай сақтап қалуға болады

5. Суару қажеттігін қалай білу керек? 

Керекті құрал-жабдықтар: 

Лейка, құмырадағы гүл, құмыраны салатын ыдыс, қарындаш датчик

Жалпы түсініктеме

Сусыз өсімдік тез тіршілігін жояды. Сондай-ақ оларды көп суару зиян, өте ылғал топырақ тамыр жүйесіне зақым келтіреді. Суару өсімдікті белгілі-бір мөлшерде ылғалмен қамту үшін қажет. Қысқа қарағанда жаз айларында гүлдер көп суды қажет етеді. Бірақ та қыста да топырақ ылғалды болу қажет. 

Суару тәсілдері. Бөлме өсімдіктерін көбінесе «шетінен» суару арқылы топыраққа жіңішкелеп  лейкамен суарады. Әркез су құмыраның бетімен жан-жағына толады. Өсімдігі бар құмыраны, ылғал топырақтың бетіне шығу үшін, ыдыстың ішіне салып қояды, қалған сұйықтық ағып кету үшін құмыраны алып тастау керек. Эпифиттер (ауа өсімдіктері) тилландсия сияқты өсімдіктерді олардың жапырақтарын су құйылған ыдысқа салып суару керек.

Демалыс кезіндегі суару. Көптеген өсімдіктерді жыл бойы сүйсініп қадағалаймыз, ал демалыс кезі келген кезде олар құрып кетуі мүмкін. Оларды судың аздығы немесе жетіспеуі құртуы мүмкін, сондықтан да автомат құрылғыларына жүгінген жөн көршінің көмегіне жүгінгенше.

Ірі өсімдіктерді құмыраның табақшасынан алмауға да болады, бірақ құмыраның астына жартылай этиленді целофан қойып, өсімдікті көлеңке жерге қою керек. Демалысқа бір апта қалғанда оларды бірнеше рет суарған жөн. Егер де сіз жеті немесе он күн болмайтын болсаңыз, онда бұл шара жарамды.

Орташа өсімдіктерді құмыраның табақшасына су құйып қалдыруға болады. Бұл өсімдікті күннің көзіне қоймаған кезде екі жетіге дейін жетеді. Сондай-ақ мата жабылған тақтайдың үстіне қоюға болады, ол матаның бір ұшы суда, ал екінші ұшын құмыраға орнату керек. Бұл тәсілді пластикалық құмырадағы өсімдіктер үшін пайдаланған жөн.

Өсімдіктерді қураудан қалай сақтап қалуға болады.  Суармаса өсімдік солады және соңында тіршілігін жояды. Өсімдік сола бастаса оны қанша көп мөлшердегі сумен суарса да, ол бәрібір тіршілігін жояды. Бірақ та көптеген өсімдіктерді тірілтуге болады, егер де уақытында суаруға көшсе. 3-4 см су құйылған ыдысқа құмыраға салыңыздар. Солған жерлерін қиып тастаңыз. Сұйықтық топырақтың бетіне жеткенде өсімдікті алып, оны бірнеше күнге қараңғыға қою керек.

Көп мөлшердегі су құйылған өсімдікті қалай сақтап қалуға болады. Егер де топырақ өте дымқыл болса, топырақтың ішіндегі оттегі жетіспей және тамырлар өздерінің қызметтерін атқаруды қояды. Өсімдік солып, топырағын кілегей басады. Бұндай белгілерге дер кезінде мән берсе, өсімдікті қорғап қалуға болады. Тамырын қоршап тұрған топырақты қолмен ұстап тұрып, өсімдікті құмырамен қоса төңкеріп өсімдікті алып шығу керек. Түйір топырақты алып тастап құрғату үшін өсімдікті бірнеше рет шүберекке орау керек. Тамырын топырағымен оралған күйінде құрғағанша қоя тұру керек. Топырақ үгітілмей біраз кепкеннен кейін гүлді таза құмыраға отырғызу керек. Оны бірнеше күн қойып, содан кейін суарыңдар. Алғашқы кезде күн сәулесі тікелей түспейтін етіп қойыңыздар.

Суару қажеттігін қалай білу керек? 

1. Ылғалдылықты анықтаудың белгілі тәсілі – бас бармақпен топырақтың бетін ұстап көру. Егер топырақ құрғақ болса, онда тек қана суарған жеткілікті.

2. Топыраққа ылғалдылық индикатор жолақтарды қойып, оны сонда қалдыру. Олар топырақ кепкенде түсін өзгертеді.

3. Басқа әдіс ағашқа кигізілген жіптің катушкасы мен саз құмыраны тарсылдату: жабық дыбыс – топырақтың ылғалды екенін, ал ашық дыбыс суару керектігін білдіреді.

4. Топыраққа ылғалды өлшейтін карандаш датчик қойылады, ал дисплейде ылғалдылық деңгейі көрсетіледі. Бұл тәсіл тиімді, бірақ та оны көбірек пайдаланса, өсімдіктің тамыр жүйесін зақымдауы мүмкін.

Тапсырма:

4. Суару тәсілдерін орындау

5. Демалыс кезіндегі суару жолын жасап көру

6. Өсімдіктерді қураудан қалай сақтап қалу керектігін түсіндір  

7. Көп мөлшердегі су құйылған өсімдікті қалай сақтап қалу керектігін түсіндір

Бақылау сұрақтар:

1. Өсімдікті ылғалмен қамтамасыз етуде құмырадан үлкен ыдысты пайдалану жолы қандай?

2. Өсімдікті ылғалмен қамтамасыз етуде матаны пайдалану жолы қандай?

3. Суару қажеттігін қалай білуге болады?

Пайдаланылған әдебиеттер:    

1. Гилберт Р. Комнатные растения: практическое руководство. -М.: Слово, 2001. -144 с.: ил.

2. Голубев В.: Экологическая культура помещений: Комнатные растения. //Флора. 2002.  №4. –С.4-9.

3. Рокош Е.В. Комнатные растения. -М.: Мартин, 2003. -448с.

4. Сквайер Д., Кроутер М. Комнатные растения: практ. Руководство. -М.: Омега, 2006. -128с.: ил.

5 тақырып  Жарықтандыру – жарықты сүйетін, жартылай көлеңкені сүйетін, қараңғыны сүйетін өсімдіктер. Ауаның температурасы – жылуды сүйетін және суыққа төзімді өсімдіктер

Мақсаты:     

Жарықты сүйетін, жартылай көлеңкені сүйетін, қараңғыны сүйетін бөлме өсімдіктерінің түрлерімен танысу және жылуды сүйетін, суыққа төзімді өсімдіктердің түрлерін білу
Жоспар:

1. Жарықтандыру – жарықты сүйетін, жартылай көлеңкені сүйетін, қараңғыны сүйетін өсімдіктер

2. Ауаның температурасы – жылуды сүйетін және суыққа төзімді өсімдіктер

Керекті құрал-жабдықтар:

Бөлме өсімдіктері, люминесценттік  лампа, термометр

Жалпы түсініктеме

Өсімдіктер өміріндегі жарықтың рөлін асыра бағалау қиын. Оның әсерінен хлорофил дәндерінде көмірқышқыл газы көміртек және оттегіне айырылады. Оттегі атмосфераға бөлінеді, ал көміртек бастапқы органикалық заттар түзуге (фотосинтез) қатысады. Бөлме өсімдіктері жарық пен жарық түсу ұзақтығына әртүрлі шарттар қояды. Жарық интенсивтілігі люкспен өлшенеді. Ыңғайлы бағыт беру үшін келесіні айта кеткен жөн: жарық ашық күн кезінде 100 мың люкске тең, 10 см  қашықтықтағы 40 ваттың люминесценттік  лампа жарығы 10 мың люксті құрайды.Айта кететін жайт, терезе әйнектері күн жарығының жартысына жуығын жұту қабілеті бар. Бұл орайда жарық интенсивтілігі терезе маңында да 2 есе кемиді, ал бөлменің ішкері жерінде 70-80%-ке кемиді. Күн қөзі жарығының көп бөлігі оңтүстік, оңтүстік-шығыс және оңтүстік-батыс терезелеріне түседі. Шығысқа бағытталған терезелерге таңнан кешке дейін жарық түседі, ал батысқа бағытталғандарға күннің екінші жартысында ғана түседі. Жарық интенсивтілігі қатысына қарай бөлме өсімдіктері 3 топқа бөлінеді: жарықсүйгіш, көлеңкетөзгіш, көлеңкесүйгіш.

Жарықсүйгіш өсімдіктерге бөлме өсімдіктерінің көпшілігі жатады, мысалы, қазтамақ, белопероне, афеляндра, қоңыраугүл, самбак ақгүлі, агава және т.б. Олар жақсы күн жарығын қажет етеді. Жарық жетіспеушілігінен олар әлсірейді, нашар өседі, ауырады. Мұндай өсімдіктерді оңтүстікке қараған терезе маңында өсірген жөн. Кей жағдайларда жасанды жылу көздерін пайдаланған дұрыс.

Көлеңкегетөзгіш өсімдіктерге жылдың көп бөлігінде қалыпты жарық түсу қажет, бірақ кей уақытта олар нашар жарық түсуге көнуі мүмкін. Оларға плющ, қауырсынды қасқыр жем, фикус, патша бегониясы, пальмалар бильбергия және т.б. жатады. Көлеңке төзгіш түрлерді шығысқа немесе батысқа бағытталған терезелерден онша алшақ емес қашықтықта қоюға болады.

Көлеңкесүйгіш түрлер жарық күнді жақтырмайды және әлсіз жарықта өздері жақсы сезінеді, мысалы, қырыққұлақтар, аспидистра, қылқан жапырақтылар, кливия, традесканция, кейбір лалагүл тектестер, пилеялар және т.б. Жарықтың жетіспеушілігінен олар қатты зардап шегеді, жапырақтары түсіп, солады. Бұл өсімдіктерді солтүстіктегі терезеге орналастыруға болады.

Жазда кейбір өсімдіктерге жарықсүйгіштерді қоса (жарықсүйгіштерде) олардың аса белсенділігі кезінде аса жарық күн сәулелері зиянды. Сондықтан өсімдіктерді 11-17 дейін уақытта тура сәуле түсуден қорғау керек. 

Жарық интенсивтілігімен қоса тәулік ішіндегі жарық түсу ұзақтығы өсуге, дамуға үлкен әсерін тигізеді, әсіресе өсімдіктердің гүлденуіне. Осыған байланысты олар үш топқа бөлінеді – бейтарап, қысқа күнді, ұзақ күнді. 

Олардың кейбіреулері күннің табиғи ұзақтылығымен қанағаттанады және кез-келген жарық түсу жағдайларына жақсы бейімделеді. Олар бейтарап өсімдіктерге жатады: жарық түсу ұзақтығы қатысуынсыз дамып гүлдейтін өсімдіктер (абутилон, қасқыр жем, әрқашан гүлдейтін бегоня). 

Ұзақ күнді өсімдіктерге күніне 13-14 сағат жарық түсуді қажет ететін өсімдіктер жатады (глоксиния, колеус, қоңыраугүл). Қыс мезгілінде оларға қосымша жарық түсу қажет. Осы мақсатқа күндізгі жарық қуаттылығы 20-40 Вт люминесцентті лампалар қолданылады. Олар өсімдіктен 20-40 см қашықтықта орнатылады. 

Гүлдеуі тек күндізгі уақытта 8-10 сағаттық жарық түскенде болатын өсімдік түрлері бар. Олар қысқа күндік өсімдіктер (традесканция, орхидеяның кейбір түрлері зигокактус, каланхоэ). Кейде гүлдеудің қарқындылығын арттыру үшін күн түсу ұзақтығын әдейі кемітеді, ол үшін жарық өткізбейтін қара пленкамен немесе басқа материалмен жабады. 

Ауаның температурасы – жылуды сүйетін және суыққа төзімді өсімдіктер. Тіпті бір географиялық ендікте өсетін өсімдіктер әртүрлі жылулық жағдайда өсуі мүмкін. Бұл кезде көптеген факторлар маңызды: теңіз деңгейінен биіктігі, тіршілік ету ортасы, микроклимат. Биік таулы түрлер суық түндерге және ыстық күндерге үйренген, тропикалық орман өсімдіктеріне тұрақты жоғары температура және ылғалдылық қажет, батпақты өсімдіктер аздап қалыпты жағдайда өседі. Бөлме өсімдіктерінің әртүрлі анықталған жылу режимін қажет етеді. Өсімдіктердің өсу ортасының климаттық жағдайларын талдау нәтижесінде оның жағдайларын 3 температуралық топқа бөлуге болатынын көрестті. Жарық сүйгіш өсімдіктер бөлмеде өсуге ыңғайланғандықтан мәдени түрінде көп кездеседі.

Көбінесе олар жер шарының тропиктік және субтропиктік аудандарынан шыққандар. Олар үшін жыл бойы бөлме температурасы +18​0С-ден +(20-25)0С-ге дейін болу керек және үлкен ауытқулар болмау керек. Жоғары температураны талап ететін кейбір жылу сүйгіштерге, мысалы кактустың немесе орхидеяның кейбір түрлеріне үй жылыжайларында өсіру тиімді. 

Бірқалыпты жылусүйгіш өсімдіктер ауа температурасы +140С-дан +180С-ге дейін жақсы дамиды. 

Суыққа төзімді өсімдіктер бөлме температурасы +(8-14)0С жағдайында өсіріледі. 

Көптеген өсімдіктер жылдың әр мезгілінде жылуды әрқалай қажет етеді. Температураның жоғарылауы, бірақ әрдайым емес, өмірлік процестердің қарқындылығын арттырады, ал температураның төмендеуі оны тежейді. 

Көптеген өсімдіктерге температураның шұғыл өзгерісі қолайсыз әсер етеді, сондықтан қыста оларды желдеткіштің, терезенің, жылу батареяларына жақын орналастырмау қажет. Бөлмедегі температураны жылу жүйесінің вентильдерімен, көлеңкелеумен, су себумен реттеуге болады. 

Тапсырма:

1. Кафедра өсімдіктерін қарап шығып, олардың атауларын практикалық дәптерлеріне жазып алу

2. Кафедра өсімдіктерін жарық интенсивтілігі қатысына қарай оларды топтарға бөлу

3. Жылуды сүйетін және суыққа төзімді өсімдіктерді көрсету

Бақылау сұрақтар:

1. Жарықты сүйетін қандай өсімдіктерді білесіздер?

2. Жартылай көлеңкені сүйетін өсімдіктерді ата?

3. Қандай өсімдіктер қараңғы сүйгіш болып табылады?

Пайдаланылған әдебиеттер:    

1. Бабин Д. Комнатное цветоводство. -Смоленск: Русич, 2002. -448.

2. Бабина Н., Бабин Д. 600 практических советов. Цветы дома и на участке. -М.:Континент-Пресс,1999, -480с. 

3. Тавлинова Г.К. Цветы в комнате и на балконе. -Л.: Агропромиздат. 1990. -352с.     

6 тақырып  Тыңайтқыш – минералды, органикалық, бактериалық

Мақсаты:     
Тыңайтқыш түрлерін және олардың құрамын қарастыру

Жоспар: 

1. Минералды тыңайтқыштар

2. Органикалық тыңайтқыштар

3. Бактериалы тыңайтқыштар

Керекті құрал-жабдықтар: 
Құс саңғырығы, қорда, АМБ бактериялық тыңайтқыш, аммоний сульфаты

Жалпы түсініктеме

Құрамына қарай тыңайтқыштар органикалық, минералды және бактериялы болып бөлінеді.

Минералды тыңайтқыштар. Өнімнің мөлшері мен сапасын арттыру үшін, өсімдіктер өсіп дамуының әр кезеңіндегі ерешеліктерді ескере отырып, оларды қажетті қоректік заттармен тиісті мөлшерде қамтамасыз ету үшін минералды тыңайтқыштар қолданылады.

Азотты минералдық тыңайтқыштардың көп тараған түрі: аммиак селитрасы, аммоний сульфаты, мочевина (карбамид), азотты сұйық тыңайтқыштар.

Аммоний сульфаты немесе күкірт қышқылды аммоний – құрамында 20 процент азот бар, ақ немесе сұр түсті, кристалды ұнтақ, оншама ылғалды тартпайды, құрғақтай жақсы себіледі. Бұл физиологиялық қышқылды тыңайтқыш, өйткені оның күкірт қышқылды қалдығымен қатар,  0,025-0,05 процент шамасында таза қышқылы бар. Суда тез ериді, топыраққа сіңгіш келеді және топырақта аз жылжиды.

Органикалық тыңайтқыштар. Органикалық тыңайтқыштар тобының құрамындағы қоректік заттар көбінесе органикалық қосылыстар түрінде болады. Олардың құрамында өсімдіктерге қажетті бірнеше қоректік заттар болатындықтан, күрделі тыңайтқыштар қатарына да жатады. 

Органикалық тыңайтқыштарға көң, көң садырасы, құс саңғырығы, қорда, шымтезек және жасыл тыңайтқыштар, ағын су тұнба лайы, тері илеу және тамақ кәсіпорындарының қалдығы жатады. Органикалық тыңайтқыштар ішінде әсіресе маңыздылары – көң, көң садырасы, құс саңғырығы.

Органикалық тыңайтқыштар топырақтағы микроорганизмдер үшін аса қажетті қорек болып табылады. Мұнымен қатар көптеген органикалық тыңайтқыштардың өзімен бірге, топыраққа  микроорганизмдер келеді. Сыдыра, негізінен,  жануарлардың сұйық қалдығы және қидың ыдырауы нәтижесінде бөлініп шыққан заттардан  құралады. Оның құрамында 0,2 процент азот және 0,6 процент калий бар. Дайындалған қи неғұрлым бос сақталса, солғұрлым одан қи садырасы да көп бөлінеді және керісінше.

Құс саңғырығы өсімдіктерге тез әсер ететін, құрамында біршама қоректік заттар бар, аса бағалы органикалық тыңайтқыш. Құс саңғырығының құрамында (құрғақ зат мөлшерімен есептегенде) 4-6 процент азот, 3,5-5 процент фосфор, 2,4-3,5 процент калий бар. Мұның құрамы да олардың қандай құстардан дайындалғанына қарай өзгереді. Әсіресе, тауық қораларында дайындалған тыңайтқыштың  құрамында қоректік заттардың сапасы молырақ болады.

Қорда. Бұл өсімдік тектес органикалық заттардың қалдықтарын, қала, ауыл-селодағы тұрмыстық-тұтыну қалдықтарын және басқа да коммуналдық-шаруашылық қалдықтарын жиыстырып, үйінді жасап сақтау арқасында пайда болады. Қорда жасауға негіз болатын материалдар: көң, көң садырасы, құс саңғырығы, өсімдіктер сабағы, ағаш ұнтағы, шіріген, қызған жемшөптер, қағаз, жаңқа, тағы солар сияқтылар.

Бактериалы тыңайтқыштар. Бактериялық тыңайтқыштар – құрамында өсімдікке пайдалы топырақ микроорганизмдері бар препараттар. Бұл өсімдік тамырының айналасына микроорганизмдердің жиналуына жағдай туғызады да, топырақтағы биохимиялық процестерді күшейтіп, өсімдіктің тамыры арқылы қоректенуін жақсартады. Мұндай микроорганизмдерден дайындалған препаратты бактериалық тыңайтқыштар деп атайды. Бактериалық тыңайтқыштар топырақты тиісті микроорганизмдермен байытады. Бұл тыңайтқыштарды дайындауда жергілікті жердің топырағынан немесе сол жердегі өсімдік тамырынан бөлініп алынған микроорганизмдерді қолданғанда жақсы нәтиже беретінін ескерген жөн. Бактериялық тыңайтқыштардың түріне қарай қөсімдік фосфор, азот, тағы басқа элементтерді көбірек сіңіреді. Мұнда микробтар әрқашан өсімдікке жетіспейтін биологиялық заттарды құрайды.

Тапсырма:

1. Тыңайтқыштардың құрамына сипаттама беру

2. Минералды, органикалық, бактериалық тыңайтқыштарды салыстыру

3. Тыңайтқыштарды практикалық сабақта пайдалану

Бақылау сұрақтар:

1. Тыңайтқыштардың өсімдіктер тіршелігіндегі маңызы?

2. Тыңайтқыштардың түрлерін ата?

3. Органикалық тыңайтқыштардың қандай түрлері бар?

Пайдаланылған әдебиеттер:    

1. Бехтхольд Ф. Всё о комнатных растениях. -М.: БММ АО, 2000. -160с.:илл.      

2. Гилберт Р. Комнатные растения: практическое руководство. -М.: Слово, 2001. -144 с.: ил.

7 тақырып Бұтаны қалыптастыру – кесу, түбін жабу, сирету, отау

Мақсаты:    

Кесу, түбін жабу, сирету, отау жұмыстарын жүргізу ережелерін білу, практикада қолдану
Жоспар: 

1. Кесу мерзімдері

2. Кесу техникасы

3. Түбін жабу

4. Сирету

5. Отау
Керекті құрал-жабдықтар: 
Қарашірік, шымтезек, ағаш ұнтағы, бес саусақты қолғап

Жалпы түсініктеме


Кесу мерзімдері. Әсемді ағаштарды, өсімдіктерді кесуге ең қолайлы жақсы уақыт қыстың аяғы – көктемнің басы (ақпанның ортасынан сәуірдің ортасына дейін). және жаздың екінші жартысы, өркеннің өсуі аяқталғанда. Кесудің бұл кездері тәжірибемен дәлелденген. Кесуді вегетация уақытында жүргізуге де болады. 


Кесуге болмайтын кез қыстың ортасы (желтоқсаннан – ақпанның ортасына дейін), кесуден кейін ашық қалған бұтаның бөлігі төменгі температураға шалдығады. Бұндай кезде қабығы мен камбий үсіп, жарақаттың жазылуын төмендетеді. 


Кесу техникасы. Ағаштар мен бұталарды кескен кезде, кесу ережесін сақтау керек. 


Бір жылдық өскіндер әдетте «бүршікке» дейін қысқартады. Ағаш пен бұтаның әсемдігін кемітетін, кесілген жердің өсіп–өнуін қиындататын түбір қалдырмайды. Кесу қиғаш болу керек, оны бүршіктің орта тұсынан бастап қарсы жаққа қарай кесіп, бүршіктің жоғарғы жағынан аяқтау керек. Кесуді өте төмен бастағанда, жоғарғы жақтағы бүршіктер кебе бастауы мүмкін немесе өте әлсіз өркендер пайда болуы мүмкін. Егер кесу бүршіктен жоғары болса, қалған ұзын сояу тікені одан әрі тіршілігін жояды. Кесу міндетті түрде күшті дамыған, сау, көбеюге қабілетті бүршіктің жоғарғы жағында болу керек. 


Төрт жылдық немесе жартылай қураған бұтақтарды жақын жердегі бұтаққа дейін немесе жақын жердегі жас өркен шығуы мүмкін жерге дейін кесіп алып тастау керек. Үлкен бұталарды бөліктеп кеседі. Алдымен төменгі жағынан діңнен 30 см арақашықтықта кеседі, содан кейін екіншісін біріншісінен 2-5 см жоғары кеседі. Қалған түбірді «дөңгелектеп» кеседі. Бұндай операцияның соңы ағаштың жарылуына, қабығының сыдырылуына, қатты бүлінуіне әкеліп соғады. Үлкен бұтақтарды алу кезінде түбірлерді қалдырмау керек. Егер кесу бұтақтың негізінен жасалмаса, ол сирек өседі.     

Түбін жабу. Көп жылдық өсімдіктердің кейбір түрі ұзарып өскен сайын тамыр мойындары, тамыр немесе тамыр сабақтарының сырты түсіп нашар гүлдейді және көбінесе үсіп кетеді. Қарашірікпен, шымтезекпен, ағаш ұнтағымен түбін жабу өсімдіктің сырты ашылған бөліктерін қолайсыз ауа райынан қорғайды. Әсіресе олардың ұзақ өсуіне маңызы зор. Қысқа төзімсіз, аязға шыдамсыз түрлеріне жататын барлық көп жылдық және екі жылдық өсімдіктер алғашқы жеңіл аязда қарашірікпен, шымтезекпен 5-8 см биіктікке дейін жабады. Көктемде бір рет түбін жабады, бұрынғы жапқандарды тыңайтқыш есебінде пайдаланады.


Сирету. Өсімдіктің жақсы өсуі үшін қалыпты жағдай жасау керек. Олардың алаңда орналасуы, жобасы мен тығыздығы шешуші роль атқарады. Өсімдікті ашық жерде өсіру алаңға қанша тұқым қажет екенін анықтау, бір қалыпты бөліп орналастыру қиындық тудырады. Нәтижесінде өсімдіктерде сирету жұмыстарын жүргізу керек. Сиретудің алдында және артында суарады. Сирек жерге өсімдікті қосымша отырғызады. 

Сирету кезінде әрбір сортының ара қашықтығын сақтап, сау, жақсы дамыған өсімдікті қалдырады. Нашарларын жұлып тастайды. Сиретуден, отырғызудан кейін қопсыту, суару жұмыстары жүргізіледі.  

Отау. Күтудің негізгі амалдарының бір түрі. Өсімдік қабысқанша әдетте 2-3 рет отау жүргізіледі. Ережеге сай ол топырақты қопсытқаннан кейін жүргізіледі. Әсіресе мынадай зиянды арамшөптерді бидайық, тікенқурай, бақбақ және тағы басқаларын құрту керек. Отау кезінде арамшөптерді тамыры мен тамырсабақтарына дейін жою керек, өйткені бидайықтың әрбір бөлігінен арамшөптер өсіп шығады. Жұлынған арамшөптерді жинап алып қоршаудың сыртына шығарып тастайды. Отауды топырақты суарғаннан кейін немесе жақсы жауған жауыннан кейін жүргізген дұрыс, бұл кезде топырақ жеткілікті қопсытылған болады. Егер отауды уақытында жүргізе алмасаңыз, оларды шауып тастаңыз, әйтпесе өсіп жетілген арамшөп тұқымдары жан жаққа шашырап бұрынғыдан да көп арамшөптер өсіп шығады.  

Тапсырма:

1. Әсемдік ағаштарға кесу жүргізу ережесін түсіндіру

2. Өсімдіктерге отау жүргізу

3. Өсімдіктердің түбін қарашірікпен, шымтезекпен, ағаш ұнтағымен жабу

4. Өскіндерді сирету жолын және одан кейінгі жасалатын жұмыстардың ретін көрсету

Бақылау сұрақтар:

1. Кесу жұмыстарын қай мерзімде жүргізген дұрыс?

2. Түбін жабу жұмыстарын жүргізгенде қандай органикалық жапқыштарды пайдаланған жөн?

3. Сиретуден, отырғызудан кейін қандай жұмыстар жүргізіледі?

4. Отау жұмыстарын жүргізгенде қандай негізгі зиянды арамшөптерді құрту керек?

8 тақырып Қыстауға дайындық. Жылы жай және көшетхана. Жабық жер климатқа бейімделу ретінде. Жылы жайларды жабу. Жылыту тәсілдері

Мақсаты:     

Жылыжайлардың түрлерін, оларды жабу, жылыту тәсілдерін білу

Жоспар:

1. Жылыжай

2. Көшетхана
Керекті құрал-жабдықтар: 
Шыны, судырлақ

Жалпы түсініктеме

Жылыжай жарық бөлме, шынымен немесе жарық өткізгіш басқа да материалмен жабылады. Ол өсімдікті көбейту және өсіру үшін қолданады. 

Жылу режиміне сәйкес қыста жылыжайлар мынадай түрге бөлінеді: а) 14-180С температурадағы және одан жоғары, тропикалық өсімдіктерге арналған; б) шамалы жылы 9-130С жылуды аз сүйетін өсімдіктер үшін; в) Салқын 4-80С температурада мәңгі жасыл өсімдіктерді бөлек ұстау үшін, кейбір аналық өсімдіктерді және тағы басқа. 

Жылы жайдың шыныдан жасалған шатырын ұстап тұру үшін темірден, темірбетоннан сирек болса да ағаштан жасалған тіреуіш қаңқалар пайдаланылады. Шыны шатырды жарық жақсы түсуі үшін, жаңбыр суы ағып кетуі үшін жоғарыдан төмен қарай еңкіш етіп жасайды. Жылыжайда терезенің жәй шынысын емес арнайы қалың беріктігі  95-98% болатын  шыныларды пайдаланады. Жылыжайға ең жоғары бағаланатын ультракүлгін сәулені жақсы өткізетін ульвиолды шыны болып табылады. 

Кең тарағаны екіқатарлы жылыжай. Оны оңтүстіктен солтүстікке аздап (8-150) шығысқа қарай бұрылыспен, яғни шығыстан-батысқа қарай салынады. Жылыжайдың биіктігі 2,5-3,5 м аралығыда болады. Ені пайдалану жағдайының қажетіне қарай, 6-18 м аралығында болады. Жылыжайдың ұзындығы оның құрылысынан ғана емес, басқа факторларға жылу жүйесіне, жер бедеріне байланысты. Сумен жылытылғанда орташа ұзындығы 30-40 м деп есептеледі.

Орталық аймақтағы өндірістік шаруашылықта дүзу орналасқан екіқатарлы жылыжайлар шығыстан батысқа бағытталған, ені 6-9 м шыны коридордан тұрады. Ол қосалқы шаруашылық пен жылыжай арасында дайындық жұмыстарын, топырақ дайындау, өсімдіктерді тасып отырғызу тағы басқа жұмыстарды атқарады. 

Көпқатарлы, екіқатарлы жылыжайлар бірге жалғасқан. Олар шыны немесе судырлақпен жабылған. Оның ішкі қабырғалары бағандармен алмастрылған. 

Құрылысы мен пайдалану мақсатына қарай көпқатарлы жылыжайлар мынандай болады: а) маусымдық, жиналмалы, жеңіл металдан немесе ағаштан жасалған қаңқалары болады, шынылы немесе екі қабат судырлақпен жабылған; олар орталықтан жылытылған жылумен, калорифермен, биотопта немесе күн сәулесімен жұмыс істейді. Оларды көшеттерді өсіру үшін және көктемде қалемшелендіру үшін, немесе басқа өсімдіктерді күзгі уақытта сақтау үшін пайдаланады; б) тұрақты жылыжай - шынымен жабылған, орталықтан жылытылған, ылғалдылығы, суаруы, қоректенуі, көмірқышқыл газы, температурасы автоматты түрде реттеледі. 

Ангар типті жылыжайлар - биіктігі 5-7 м, ішкі аралық тіреусіз, жарық мол түсетін бөлме. Металды қаңқасы трубалардан жасалған, кейбір жағдайда жылытуға пайдаланылады. Жылыжайдың үлкен биіктігіне байланысты жылуды көп қажет етеді, сондықтан да оны биік мәңгі жасыл өсімдіктер пальма, қылқан жапырақтылар, лаврлар және тағы басқалары үшін пайдаланады.     

Көшетхана - арзан қарапайым құрылыс. Орталық аймақта наурыздан бастап қарашаға дейін пайдаланады. Олар бір жылдық өсімдіктерді көктетіп, өсіруге, қалемшелеуге арналған.

Көшетхана бірнеше түрлі: 1) құрылысы бойынша бір қатарлы, оңтүстікке қараған және екі қатарлы жарық түсетін терезелері шығыс пен               батысқа қараған; 2) пайдалану түріне қарай тұрақты немесе уақытша        (яғни тасымалданатын); 3) биологиялық отынмен және техникалық қыздырғыштарымен; 4) олар дайындалған материалдың түріне қарай ағаштан, темір бетоннан, тастан жасалған. Кейінгісі бұл алдыңғы екеуінен суық болады. 

Көшетхананың көлемі  пайдаланатын рамалардың стандартты 160х106 см өлшемімен анықталады. Сондықтан ені тұрақты 160 см, ал ұзындығы пайдаланылған рамалардың санына байланысты. Мысалы: жиырма рамалық 21,2 метр, он рамалық 10,6 метр т.б. 

Екі қатарлы көшетханалар бұл екі еселенген бірқатарлы көшетхананың бір-біріне биік жағымен жалғасқан. Көшетханалары солтүстіктен оңтүстікке бағытталған. 

Қатарлары 10-180 шығысқа және батысқа қарай еңкіш жасалады. Тұрақты көшетханаларда ереже бойынша шұңқырлар болады. Оның тереңдігі өсірілетін дақылдың ауданына қарай пайдаланатын уақыты мен қажетті температураға байланысты. Ең жоғарғы температура ондағы биоотынның жануына байланысты 18-200С -ге дейін жетуі мүмкін. Бұндай көшетханалар ерте пісетін өсімдіктерге байланысты. Орташа көшетханалар тереңдігі 50-60 см, 14-160С температурада жылу береді. Бұл жартылай жылы көшетханаларды наурыздың аяғы мен сәуірдің басында пайдаланады. Салқын көшетханалар шұңқырдың тереңдігі 30-40 см температурасы күннің қыздыруына байланысты, сәуір - мамырда пайдаланады. 

Гүл өсіруде жартылай салқын және салқын көшетханаларды пайдаланады. Шұңқырды енінің төменгі жағын 1,2 м, жоғарғы жағын 1,6 м қиғаш қазады. 

Көшетханаларды көбінесе биоотынмен қимен, қоқыспен басқа қалдықтармен жылытады. Олар шірігенде жылу бөледі. Бір рама көлеміне 0,4-тен 1 тоннаға дейін биоотын қажет.

Ең жақсы биоотын жылқы тезегі. Биоотынды күзгі - қысқы уақытта дайындайды. Шұңқырдың биіктігіне 20-25 см қалғанша биоотын толтырады. 10-12 см қалыңдықта қоректендіргіш топырақ себеді. Бетін рамамен жабады. Бірнеше күннен кейін раманы ашып, биоотын қыздырылған болса, басқа қажетті жұмыстарды жасай беруге болады. 

Көшеттерді өсіру үшін кейде жылытылған жүйектерді пайдаланады. Ол үшін ені 80-90 см, тереңдігі 20-30 см болатын, ұзындығын қажетінше келтіреді. Оны 15-25 см қалыңдықта ыстық қимен толтырады, содан кейін бетін қоректендіргіш топырақпен жабады. 

Гүлді өсімдіктерді көшетханаларда кейбір күндері артық жоғары температура пайда болады. Ол биоотын мен күн энергиясының артық қыздыруынан болады. Бұндай кезде күндіз рамалар мен судырлақтарын ашып желдетіп алады. Салқын түскен кезде раманың үстін соломадан немесе қамыстан тоқылған жабқыштармен жабуға болады. 

Тапсырма:

1. Жылыжайдың құрылысына сипаттама беру

2. Көшетхананың құрылысына сипаттама беру

3. Жылыжайларды жабу түрлерін айту
4. Жылыту тәсілдерін түсіндіру
Бақылау сұрақтар:

1. Жылыжайлардың қандай түрлері бар?

2. Тұрақты булы жайда ең жоғарғы температура қанша?

3.Ең жақсы биотынды және оларды дайындау уақытын атаңыз?
Пайдаланылған әдебиеттер:    

1. Домненкова Л. Комнатные растения. -Мн.: Харвест, 2000. -410с.

2. Клаус К. 300 растений для дома и офиса. -Ростов н/Д: Феникс, 2002. -320с. 

3. Слюсаренко А., Румынин В. Возрождение гортензии: Комнатные растения. //Флора. -2001. -№4. –С.13-16.

4. Соколова Т.А., Бочкова И.Ю. Декоративное растениеводство. -М.: Изд. Центр «Академия», 2004. -432с. 

9 тақырып Өсімдіктердің көбеюі. Көшетсіз көбейту. Көшет арқылы көбейту

Мақсаты:    

Өсімдіктерді көшетсіз және көшет арқылы көбейту жолдарымен танысу, көбейту

Жоспар: 

1. Көшетсіз көбейту

2. Өскіндерді сирету

3. Көшет арқылы көбейту
Керекті құрал-жабдықтар: 
Топырақ түрлері, тұқым, көшеттер, тыңайтқыш

Жалпы түсініктеме

Көшетсіз көбейту. Біржылдықтарды көшетсіз көбейту арқылы өсіру еңбек және қаржылай шығындарын қысқартады, сонымен қатар өсімдіктер тез мықты өсуімен және аз ауыратынымен ерекшеленеді. 

Бұлай өсірудің кемшілігі өсімдік, көшетпен өсірілген өсімдіктермен салыстырғанда кеш гүлдейді және тұқым 2,5-3 есе көп жұмсалады. Гүл тұқымын өсіруге арналған топырақ өте мұқият дайындалады. Жыртылған жер жоспарланады, қопсытылады, тырмаланады. Біржылдықтарды көшетсіз әдісімен өсіргенде тұқымды сәуір айының аяғында – мамыр айының басында себеді. Жылусүйгіш өсімдіктердің тұқымдарын мамыр айының екінші-үшінші жартысында себеді. Өсімдіктің кешірек гүлдеуі үшін осы уақытта тұқымды себе бастайды. 

Өсімдіктің өзара қашықтығын және қатар арақашықтығын өсірілетін өсімдіктің түріне және биологиялық ерекшеліктеріне байланысты белгілейді. 

Тұқымды трактормен дайындалған немесе қолмен дайындалған жүйекке себеді. 

Егер жер жыртудан немесе қопсытудан бұрын тыңайтқыш енбеген болса, онда қарық жасау кезінде 30-50 г суперфосфат, 20-30 г аммиак селитрасын және 10-15 г калий тұзын 1 м2  жерге енгізеді. Қышқылдылығы жоғары топыраққа извест араластыру ұсынылады. Тұқымдарды жақсы желдетілген шымтезекпен, құммен немесе қарашірікпен жауып қоюға болады. Себілген тұқымды катокпен таптайды, ұқыпты суарды. Үлкен алаңда кең қатарлы ленталы 3-4  қатарлы дән сепкіш қолданылады, қатар аралығы 20-30 см, лента аралығы 60 см болу керек. 

Қысқы егіс қаратопырақсыз аймақта қазан айының үшінші жартысында жүргізіледі. Тұқым себердің алдында топырақ пен қатар орналасқан жүйектерді күні бұрын дайындайды. Күзде сепкен тұқымды шымтезекпен немесе қарашіріндімен 2-3 см қалыңдықта жабады. Кейбір шаруашылықта қыста қиыршық тасты жерді қолданады. Тұқым себуге жерді күз айларынан бастап дайындайды. Қардың қалыңдығы 15-20 см болғанда күні бұрын 1,5-2,0 см тереңдікте жоспарланған қарықтарға тұқым себеді. Содан кейін желдетілген шымтезекпен немесе осыған дейін қатпайтын жерде сақталған қарашірікпен жабады.

Өскіндерді сирету. Уақытында сирету ашық жерде өсірілетін өсімдіктердің өсіп дамуына шешуші ықпал етеді. Тұқымнан өскіндер өсіп шыққанда қалың өскен жерлерін екі рет сиретеді. Бірінші рет - өскіндердің жартысын қалдыра отырып, нағыз жапырақтардың алғашқы жұбы шыққанда. Екінші сиреткенде 3-5 жапырақтар пайда болғанда, яғни екі апта өткеннен кейін. Сиреткенде әлсіз өсімдіктерді алып тастау керек, ал мықтыларын басқа жерге орнату үшін қалдырады. Сиретер алдында өсімдіктерді суарады.    

Көшет арқылы көбейту. Гүлді өсімдіктер көшеттерін дайындау үшін жәшіктерге тұқым себеді. Өсіп шыққан өскіндерді жылы жерде екінші сиретуге дейін көшетханаға отырғызады. Жәшіктер мен құмыраларды тұқым себер алдында 40% формалин (1: 300) ерітіндісімен дезинфекциялау керек. Егерде тұқым аз болса жәшікке ірі түйіршікті құм немесе ұсақ тастар мен керамзит, ұсатылған кірпішпен 2-3 см қалыңдықта салады, содан кейін құнарлы бақ топырағын салады. Оның құрамы өсіретін өсімдіктің түріне қарай өзгереді. Топырақтың үстін тегістейді, топырақ бетіне жеңіл жапырақ жері себіліп 1-2 мм тереңдікте оған тұқым себіледі. Өте ұсақ тұқымдарды сеуіп оны жеңіл нығыздайды. Өте ұсақ тұқымды қар бетіне себу жиі кездеседі. Қар ерігенде тұқым ылғалмен бірге топыраққа сіңеді. Ірі тұқымдар себілген жәшіктерді ұсақ сеткілері бар кішкентай лейкамен ұқыптап жіңішкелеп 20-25 0С-ғы жылы сумен суару керек. Одан әрі күтім көрсеткенде топырақты өте ылғалдандырып немесе құрғатып жіберуге болмайды. Гүлді өсімдік тұқымдарын өсіру үшін температура 15 0С-ден 20-25 0С-ге дейін болу керек. Өскіндер пайда бола бастағанда күн көзінің сәулелері тура түспейтіндей қылып жарыққа қояды. Күн жылына бастағанда көшеттері бар жәшіктерді үнемі желдетіліп тұратын жылы және жартыдлай жылы көшетханаға көшіреді.     

Тапсырма:

1. Көшетсіз жолмен өсімдіктерді көбейту

2. Өскіндерді сиретудің маңызын және оның жолдарын түсіндіру

3. Көшет арқылы өсімдіктерді көбейту 
Бақылау сұрақтар:

1. Өсімдіктің өзара қашықтығын және қатар арақашықтығын қалай белгілейміз?

2. Өскіндерді бірінші рет қай кезде сиретеміз?

3. Өсімдіктерді екінші рет қай кезде сиретеміз?

4. Біржылдықтарды көшетсіз көбейту мен көшет арқылы көбеутугі ерекшеліктері қандай?
Пайдаланылған әдебиеттер:    

1. Бабин Д. Комнатное цветоводство. -Смоленск: Русич, 2002. -448.

2. Друзья и целители нашего дома: Комнатные растения.–Ярославль: Академия Холдинг, 2000. -192с.

3. Соколова Т.А., Бочкова И.Ю. Декоративное растениеводство. -М.: Изд. Центр «Академия», 2004. -432с. 

4. Тавлинова Г.К. Цветы в комнате и на балконе. -Л.: Агропромиздат. 1990. -352с.   

10 тақырып  Тұқым себу әдістері. Өсімдіктің түрі мен сортына байланысты себу уақыты

Мақсаты:    

Тұқым себу әдістерімен танысу, оларға керек орта жағдайларын білу

Жоспар: 

1. Тұқым себу әдістері

2. Өсімдіктің түрі мен сортына байланысты себу уақыты

Керекті құрал-жабдықтар: 

Өсімдік тұқымдары, құмыралар, контейнерлер, газет, парақ, шанышқы, топырақ, керамзит

Жалпы түсініктеме

Тұқымнан өсімдікті өсіру шін, жақсы жарықтандырылған, ауа райы тез құбылмайтын жылы орын дайындау керек. Тікелей соғатын жел болмау керек, тыныштық болуы міндетті. Көшеттері бар құмыраларға көп орын керек. Бұлай көбейтуде арнайы құрал-жабдықтар жылы жайлар керек емес, күн сәулесі мол түсетін үлкен бөлме немесе ас үйдің терезесінің алды да жарайды. Тұқымды өсіру үшін тұқым санына байланысты кішігірім контейнерді пайдаланыңыз. Контейнерді мұқият жуу керек. Өсімдіктің түрі мен сортына қарай әр түрлі көлемдегі ыдыстарды пайдалану керек. Өйткені ол өсімдіктердің әр түрлі жылдамдықта өсуіне байланысты. Пластикалық ыдыстарды және контейнердің су жинағыш сауыттарын пайдаланыңыз. Контейнерге тиіспей күн сайын қиыршық тастарды текеріп тұрыңыз. Қажет болса топырақты суарып тұрыңыз, ол үнемі дымқыл, бірақ шылқыған су болмауын қадағалаңыз. Контейнерді желден сақтайтын орында, бір ұалыпты температурада ұстаңыз. Егер қорапта ерекше нұсқау болмаса, температура 16-21 0С болуы керек. Қараңғылықта жақсы өсетін тұқымдарды шкафта немесе қандай болса да басқа орында контейнердің бетін шынының үстін газетпен немесе қандай болса да арнайы жапқышпен жауып өскін топырақ бетіне көрініп өсіп шыққанша ұстау керек. Көктеп шығысымен жарық мол керек (бірақ тіке түсетін күн сәулесі емес). Таза ауа жіберу үшін бетіндегі жапқыштарын шамалап ашу керек. Өскіндер ұзарып өсе бастағанда бетіндегі жапқыштарды алып тастау керек. Өсімдіктер қажетті биіктікке жеткен кезде оларды көшіріп отырғызады.

1. Контейнерге шымтезек немесе шымтезегі бар топырақ қоспасын салыңыз. Саздан жасалған ыдыстарды күні бұрын суда бір сөтке ұстау керек. Осындай ыдыстардың түбіне кішкентай таза керамзиттерді қаластыру керек. Осының үстіне тұқым өсіретін арнайы топырақ төгеді, ол арнайы тазартылған, құрамында жеткілікті мөлшерде қоректік заттары бар болуы керек. Контейнерде топырақты біркелкі етіп жайыңыз.

2. Контейнерді толтыру үшін тағы да аздап топырақ салыңыз. Ағаш тақтайды пайдаланып жоғарғы жағын тегістеңіз. Үстіңгі жағын алақаныңызбен немесе джемнің банкасімен жеңіл таптаңыз. Тапталған жоғарғы бетімен контейнердің жиегінің арасы 2 см болу керек.

3. Бір парақты қағазды төсеп оның бетіне тұқымдарды сеуіп тастаңыз. Қағаздың шетінен бастап жайлап үстінен қаға бастаймыз тұқымдар біркелкі жайылғанша. Тұқымдар тым шетке кетіп қалмауы керек. Себебі шеттегі топырақ тез кебеді. Өсімдіктің аты мен себілген уақыты жазылған белгіні бекітіңіз.

4. Тұқымның көп бөлігі топырақтың жұқа қабатында жақсы өседі. Қиыршық тастардың бетіне илеуішті пайдаланып аздап топырақ себіңіз. Топырақтың қалыңдығы тұқымның диаметрінен 3-4 есе көп болу керек. Өте кішкентай тұқымдар үшін өте жұқа топырақ қабаты керек.

5. Контейнерді ортасына дейін су толтырылған ыдысқа қойыңыз. Топырақтың бетін дымқыл басқанша қоямыз. Контейнерді алаңызда артық суды төгіңіз.

6. Егер сізге арнайы тұқым өсіруге арналған инкубатор жоқ болса контейнердің бетін полиэтилен пакетімен жабыңыз және оның шеттерін еркін түрде байлаңыз. Сол сияқты контейнердің бетін шыны қақпақпен жабуға болады, бірақ оның шеті топырақтың бетіне тимегеніне көз жеткізіңіз. Қараңғыда өсетін тұқымның бетін газетпен жабуға болады. 

7. Көшеттердің бойы жеткілікті мөлшерде өскенде басқа контейнерге орналастырыңыз. Бұрынғыдай қиыршық тас салынған ыдыс дайындаймыз. Өскіннің тамырлары кеуіп қалмас үшін жауып қоюға сізге дымқыл газет керек. Өскіндері бар жапырақтың кішкене бөлігін қазып алу үшін кәдімгі шанышқыны пайдаланыңыз. Өскіндердің тамырларын зақымдап алмай бір-бірінен ептеп ажыратып жапырақтарынан ұстап көтеріңіз.

8. Қиыршық таста ара қашықтығын 4-5 см қылып орын дайындау үшін қарындашты немесе таяқты пайдаланыңыз. Өскінді жапырағынан ұстап ептеп орындарына азғана тереңдікте орналастырыңыз. Су құйылған ыдыспен өсімдікті бұрыңғыдай суарыңыз. Тікелей күн сәулесі түспейтін етіп контейнерді жарыққа орналастырыңыз. Өсімдіктің бойлап өсуіне қарай нағыз жапырақтар өсе бастайды. Жапырақтары өсіп біріне-бірі тие бастағанда оларды жеке ыдысқа отырғызыңыз.

Тапсырма:

1. Қажетті құрал-жабдықтарды дайындап алу

2. Контейнерге шымтезек немесе шымтезегі бар топырақ қоспасын салу

3. Ағаш тақтайды пайдаланып жоғарғы жағын тегістеу

4. Бір парақты қағазды төсеп оның бетіне тұқымдарды себу

5. Көшеттердің бойы жеткілікті мөлшерде өскенде басқа контейнерге орналастыру

Бақылау сұрақтар:

1. Өсімдіктерді тұқым арқылы көбейтудің жолдарын түсіндір

2. Не себептен тұқымдар тым шетке кетіп қалмауы керек?

3.Көшеттерді құмыраға отвырғызуда керамзиттің маңызы қандай?
Пайдаланылған әдебиеттер:    

1. Бабина Н., Бабин Д. 600 практических советов. Цветы дома и на участке.-М.:Континент-Пресс,1999, -480с. 

2. Голубев В.: Экологическая культура помещений: Комнатные растения. //Флора. 2002.  №4. –С.4-9.

3. Сквайер Д., Кроутер М. Комнатные растения: практ. Руководство. -М.: Омега, 2006. -128с.: ил.

4. Слюсаренко А., Румынин В. Возрождение гортензии: Комнатные растения. //Флора. -2001. -№4. –С.13-16.

11 тақырып  Біржылдық өсімдіктердің көбеюі. Екі жылдық өсімдіктердің көбеюі. Көпжылдық өсімдіктердің көбеюі

Мақсаты:     

Өсімдіктердің көбею тәсілдерін білу және практикада қолдану

Жоспар:

1. Бұтаны бөліктерге бөлу арқылы көбейту

2. Қалемше арқылы көбейту

3. Жуашықты және түйнекті өсімдіктерді көбейту
Керекті құрал-жабдықтар: 
Өсімдіктер, тұқым, пышақ немесе бау қайшы, құмыралар, топырақ, құм, қарашірік

Жалпы түсініктеме

Негізінен барлық бөлме өсімдіктерін тұқым арқылы көбейтуге болады, бірақ бөлме жағдайында бұл процесс көп еңбекті қажет етеді. Сонымен қатар тұқыммен өсірілген өсімдік тек 5-7 жылдан соң ғана жетіледі және өзінің аналық қасиетін жиі жоғалтады. Сондықтан бөлме жағдайында көбеюдің вегетативті тәсілі ең тиімді, тез және сенімдісі. Оны бөлу, қалемшелеу, ұластыру, сұлама бұтақтары арқылы көбейту тәсілдерін қолдану арқылы жүзеге асырады.

Көбейтудің ең қарапайым түрі – бұтаны бөліктерге бөлу. Оны жыл бойы қолдануға болады (тек гүлдеу кезінде емес), өсімдікті өсу алдында қайта отырғызу кезінде бөлген жөн. Бұтаны абайлап құмырадан алған кезде топырақ кесегін бұзып алмау керек және өткір пышақпен не бау қайшымен оны бірнеше бөліктерге бөледі. Әр бөлікте 2-3 өркеннен кем болмау керек. Оларды арнайы дайындалған құмыраларға бөлек отырғызады және күн сәулесінен жасырын ашық жерге қояды. 

Жер үстілік сұлама бұтақтарын құрайтын өсімдіктерді өсіру одан да оңай. Олар жеке дара өсімдіктер ретінде ұсынылады. Оларды аналық өсімдіктен бөліп, бөлек ыдысқа отырғызады. 

Көбеюдің ең кең тараған түрі сабақты қалемшелер. Ол көптеген шөптесін әсемдік өсімдіктеріне (қазтамақ, олеандр, фикус, пальма, қоңыраугүл, қасқыржем, традесканция, наурыз шешек) тән. Аналық өсімдіктен қиғаш кесумен, бүршіктен төменірек 2-3 буынаралық және 8-10 см ұзындықта  бірнеше жапырақтары бар өркеннің бөлігін бөліп алады. Жоғарғы кесуді түзу жасайды, бүршіктен 1-2 см жоғары қылып. Шөптесін сабақтың төбесін, ортасын және де бүйірлік өркеннің бөлігін немесе бүтіндей алуға болады. Үлкен жапырақты даралардың астыңғы жапырақтарын алып тастайды, ал жоғарғыларын булануды азайту үшін жартылай кесіп немесе жіппен бекітіп түтік қылып орап қояды.

Бөлінген қалемшені суда, ылғалды ірі құмда немесе шымтезекте тамырлатады. Бірінші жағдайда қалемшені бөтелкеге мақтаның көмегімен бекітеді, астыңғы бөлігін 5-6 см-ге суға түсіреді. Қалемшеде тамыр пайда болғаннан кейін, оны ыдысқа отырғызады. Оның үсті құммен, асты қарапайым топырақ қоспасымен толтырылады. 

Субстратта тамырлатқан кезде қалемшені 1-2 см-ге тереңдетеді. Отырғызғаннан кейін үстіне су себеді және үстін шыны ыдыспен немесе полиэтиленді судырлақпен жабады және оны күніне 1-2 рет бірнеше минутқа көтеріп отырады. Қалемше тамыр жіберген кезде, желдетудің уақыты да ұзарады, ал өсімдік күнделікті жағдайға үйренген соң полиэтиленді судырлақты немесе шыныны мүлдем алып тастайды. Қалемшені тамырлату үшін көпшілік бөлме өсімдіктері үшін бөлмеде оптимальды ауа температурасы +(22-26 0С) және ауаның жоғары ылғалдылығы (90-95% шамасында). 

Узамбар шегіргүлі, бегония, дримиопсис, сансевьера, каланхоэ, эхеверия және тағы басқа сияқты көптеген өсімдіктер жапырақты қалемшелер арқылы оңай көбейеді. Көбінесе сағағы бар жеке жапырақтарды жиі алады немесе сирек жапырақ бөліктерін алады. Бүтін жапырақтарды сабақты қалемшелер секілді суда немесе кез-келген басқа субстратта тамырлатады.

Жуашықты және түйнекті өсімдіктерді олардың жер асты мүшелерін бөлу арқылы көбейтуге болады. Аналық жуашықтың қолтығынан немесе түйнектен көптеген жас жуашықтар немесе түйнектер пайда болады. Оларды қайта отырғызу кезінде бөліп алып бөлек ыдысқа отырғызады. Оларға деген күтім ересек өсімдіктерге сияқты болу керек. Кейбір жағдайларда түйнек немесе жуашықты бөліктерге бөліп, күнделікті тәсілмен өсіреді. 

Вегетативті көбейтудің тағы бір түрі ұластыру болып табылады. Өсімдіктің ұластырушы бөлігі бұл – телінуші, ал бұған ұластырылатын телітуші деп аталады. Телінуші үшін бірнеше бүршікті сабақтың жартысынан сабақты қалемшені немесе бір бүршікті алады. Телітуші үшін төзімді, тез өсетін жас, сау өсімдікті қолданады. Ұластыру арқылы өсіру тәсілдері алуан түрлі. Ең кең тарағаны бүршік телу, қалемшелеп ұластыру. Телітуші мен телінушіде өткір пышақ пен бірдей пішінде кескіндер жасайды. Содан кейін телінушіні телітушіге салады, сол кезде олардың кесілген орындарын қосуға тырысады. Телінушіні жабысқақ лентамен, жіппен, жіңішке резеңкемен бекітеді. Әдетте телітуші мен телінушінің бірігіп өсуі 2-3 аптадан соң болады. Ұластырудың ең жақсы уақыты ол телітуші мен телінушінің белсенді өсу кезеңі. 

Ұластыру әсемдік бақ өсіруде кеңінен қолданылады. Раушангүлді, шайшөпті, азалияны кактусты ұластыру жолымен көбейтеді. 

Тапсырма:

1. Бұтаны бөліктерге бөлу арқылы көбейту

2. Қалемше арқылы көбейту

3. Жуашықты және түйнекті өсімдіктерді көбейту
Бақылау сұрақтар:

1. Бұтаны бөліктерге бөлу арқылы өсімдікті көбейту жолы қандай?

2. Өсімдіктерді қалемше арқылы көбейту жолы қандай?

3.Өсімдіктерді ұластыру арқылы көбейту жолы қандай?
Пайдаланылған әдебиеттер:    

1. Бабина Н., Бабин Д. 600 практических советов. Цветы дома и на участке. -М.:Континент-Пресс,1999, -480с. 

2. Гилберт Р. Комнатные растения: практическое руководство. -М.: Слово, 2001. -144 с.: ил.

3. Комнатные растения. -М.: Внешсигма, 2000. -360с.: ил.

4. Рокош Е.В. Комнатные растения. -М.: Мартин, 2003. -448с.

5. Семенова А. Комнатные растения: друзья и враги. -СПБ.: Невский проспект, 2002. -186с.

6. Сквайер Д., Кроутер. -М. Комнатные растения: практ. Руководство. М.: Омега, 2006. -128с.: ил.

12 тақырып Өзінен көбею – ұластыру

Мақсаты:     
Ұластырудың әдісімен, жолдарымен, жағдайларымен танысу

Жоспар:

1. Өсімдікті ұластыру 

2.Өсімдіктерді ұластырып жалғастырудың түрлері
Керекті құрал-жабдықтар: 
Раушангүл, бұталар, қалемшелер, пышақ

Жалпы түсініктеме

Өсімдікті ұластыру дегеніміз, бір өсімдіктің сабақ бөлігін немесе бүршігін екінші өсімдіктің сабағына жалғастыру. Вегетативтік жолмен көбейтудің бір түрі. Өсімдіктерді ұластырып жалғастырудың 10-15 түрі қолданылады. Раушангүл, жұпаргүл, азалиялар, көкшіл шырша және тағы басқалары ұластыру жолымен көбееді. Ұластыруға қатысатын өсімдік немесе оның бір бөлігі телуші, ал ұластырылатын бөлігі телінуші немесе ұластырушы деп аталады. Телінуші, ұластырушы өсімдік қабығының және сүректің азғантай кесіндісінің бүршігі болып табылады.

Ұластырудың көптеген әдістері бар. Олар былайша анықталады: өсімдік сортының ерекшеліктеріне байланысты; ұластырудың уақытына және телуші мен телінушінің жағдайына байланысты; телуші мен телінушінің диаметрінің арақатынасына байланысты.

Ұластыру уақытын екі кезеңге бөлуге болады. Бірінші бөлімде – сөл жүруге дейінгі кезең, яғни, тінің қабық қабаттарға сүректеніп шықпай тұрған кезі. Бұл уақытта қиғаш кесу, бүйірінен жалғау арқылы ұластырады. Екінші кезең – сөл бөліне бастағаннан кейін. Оның белгісі тін сүректен жақсы алынады. Бұл кезеңде тінді бөліп алуға байланысты ұластыру әдісін пайдаланады: қабық астынан, бүршік телу. 

Ұластырудың әрі қарай тіршілік етуі мынадай жағдайларға байланысты: 

1. Телінушінің сапасы мен жағдайына. Ұластыруға арналған қалемшелер бүтін, сау (аязға, ауруға, зиянкестерге ұшырамаған), мықты, жақсы дамыған бүршіктері болу керек. Бүршік телуден басқа ұластырудың барлық түріне, қалемшелерді қыстың бас кезінен қатты аяз түскенше дайындау керек. Ұластыруға дейін оларды төменгі температурада дымқыл күйінде сақтау керек. Бүршік телу үшін қалемшелерді ұластырудың алдында дайындайды. 

2. Телуші мен телінуші камбий қабаттарының дәл келуі. Камбий  сүрек пен қабықтың арасында орналасқан және жасушалардың жұқа қабатынан тұрады.

3. Телуші мен телінушінің дұрыс кесілуі. 

4. Жоғарғы жағының өсуінің шамасы.

5. Байлаудың дұрыстығы. Ол ұластырудың барлық әдістерінде қолданылады.

6. Жұмыстың ұқыпты орындалуы. Үластырудың барлық түрінде бүршік телуден басқа телуші мен телінушіні жалғаған жерін су өткізбейтін замазкамен сылауға болады. Егер орайтын материал есебінде пленка немесе изолента пайдаланылса замазканы пайдаланудың қажеті жоқ. 

Бүршік телу кезінде дайын ұластыруды дымқыл топырақпен жабады, басқа ұластыруларды мүкпен орауға немесе қағазбен бірнеше қабат жабуға болады. Ұластырылған қалемшелерден өркендер өсе бастағанда мүк пен қағазды алып тастайды. 

Тапсырма:

1.Қажетті құрал-жабдықтарды дайындап алу

2. Ұластырудың көптеген әдістері қалай анықталынатынын түсіндіру

3. Ұластыру уақытының екі кезеңің жасап көру  

4. Ұластырудың әрі қарай тіршілік етуі қандай жағдайларға байланысты екендігін түсіндір 

Бақылау сұрақтар:

1. Өсімдікті ұластыру дегеніміз не?

2. Өсімдіктерді ұластырып жалғастырудың қанша түрі белгілі?

3. Қандай өсімдіктер ұластыру жолымен көбееді.?

Пайдаланылған әдебиеттер:    

1. Бабина Н., Бабин Д. 600 практических советов. Цветы дома и на участке. -М.:Континент-Пресс,1999, -480с. 

2. Гилберт Р. Комнатные растения: практическое руководство. -М.: Слово, 2001. -144 с.: ил.

3. Клаус К. 300 растений для дома и офиса. Ростов н/Д: Феникс, 2002. -320с. 

13 тақырып Баданалы, түйнек жуалы және түйнекті өсімдіктердің көбеюі

Мақсаты:     

Баданалы, түйнек жуалы және түйнекті өсімдіктердің көбею жолдарын білу

Жоспар:

1. Баданалы өсімдіктерді көбеюі
2. Түйнек жуалы өсімдіктерді көбеюі

3. Түйнекті өсімдіктерді көбеюі

Керекті құрал-жабдықтар: 
Баданалы, түйнек жуалы және түйнекті өсімдіктер, құмыралар, қиыршық тастар, топырақтар
Жалпы түсініктеме

Баданалы өсімдіктерді екі топқа бөледі: мәңгі жасыл – кринум, панкрациум және күзгі жапырақ түсті лалагүл, нәркес, қызғалдақтар, крокустар, сциллы және тағы басқалары. Соңғысы өз кезегінде орналасу жағынан (баданалы-балалары) жерасты болып (қызғалдақтар, нәркес гүлдер) және ауадағы – сабақты, жапырақтың қуысында орналасқан (бульбонос лилиясы).

Түйнек жуалы өсімдіктерге гладиолус, монтбреция, шафран және тағы басқа өсімдіктер жатады. Олар орынбасу түйнек жуалармен, олардың бөлінуімен және балаларымен көбееді.

Тамыр түйнектері немесе түрі өзгерген тамырлар – қоректік заттардың жиналатын орны. Әсіресе бұл георгинде жақсы көрсетілген. Бірақ есте сақтау керек, көбеюге тамыр түйнектері өздері жарамсыз, себебі сабақтан шыққан нағыз түйнектер (картопта) сияқты ұйқыдағы бүршіктері жоқ, сол себепті олардың тамыр мойындарын қысқышпен бөледі.

Сабақ түйнектері бөліну арқылы көбееді. Сабақ түйнектерін ажырату түрлері: бойының өсу шегімен аяқталатын, яғни вегетацияның соңымен өсуі аяқталатын (картопта, топинамбурада), және келесі вегетациялық кезеңдерде өсуін жалғастыратын сабақ түйнектері (бегония, цикламен, глоксиния).

Тапсырма:

1. Баданалы өсімдіктерді көбейтіңдер
2. Түйнек жуалы өсімдіктерді көбейтіңдер
3. Түйнекті өсімдіктерді көбейтіңдер
Бақылау сұрақтар:

1. Баданалы өсімдіктер қалай көбееді?

2. Түйнек жуалы өсімдіктер қалай көбееді?

3. Түйнекті өсімдіктер қалай көбееді?

Пайдаланылған әдебиеттер:    

1. Бабина Н., Бабин Д. 600 практических советов. Цветы дома и на участке. -М.:Континент-Пресс,1999, -480с. 

2. Клаус К. 300 растений для дома и офиса. -Ростов н/Д: Феникс, 2002. -320с. 

3.Рокош Е.В. Комнатные растения. -М.: Мартин, 2003. -448с.

4.Сквайер Д., Кроутер. -М. Комнатные растения: практ. Руководство. М.: 

Омега, 2006. -128с.: ил.

5.Слюсаренко А., Румынин В. Возрождение гортензии: Комнатные 
растения. //Флора. -2001. -№4. –С.13-16.

14 тақырып Өсімдіктерді қорғау шаралары. Зиянкестермен күресу тәсілдері. Өсімдіктерді аурудан қорғау

Мақсаты:     Өсімдіктерге ауру туғызатын зиянкестер түрлерін және оларды жою тәсілдерін білу

Жоспар: 

1. Жылыжай биті

2. Жұлдыз құрт

3. Цикломенді кене
4. Уховёртка

5. Жұмыр құрт

6. Ақұнтақ құрттары

7. Өрмекші қызыл кене

8. Тамырдың ақұнтақ құрттары

9. Сымыр

10.Бітелер

11.Аққанаттар

12.Қара сирақ

13.Ботритоз

14.Жалған ақұнтақ ауруы

15.Тамыр шірігі

16.Тат кеселі

27.Вирустар 

Керекті құрал-жабдықтар: 
Ауруға шалдыққан өсімдіктер, сіріңке, ыдыс, қайшы немесе пышақ

Жалпы түсініктеме

Жылыжай биті. Жасыл түсті, жұмсақ терімен қапталған болып келеді, жапырақ шырынымен қоректенеді, оның әсерінен өсімдікте теңбіл пайда болады. Бит шырыншық бөліп шығарады, ол қара зең тудырады. Өсімдікке жиі су шашып тұрыңдар, әсіресе жазда. 

Жұлдыз құрт. Бұл зиянкестер үй жағдайларында сирек, ал күн түсіп тұрған жерлер мен жылыжайларда жиі кездеседі. Жапырақтың бетіне саңылау қалдырады. Оларды лақтырып тастап, өсімдікті химикаттармен өңдейді. Қажетінше қайта өңдеу керек. 

Цикломенді кене. Бұл зиянкес өрмекші тәріздес кене, ол цикламен, сенполия, қазтамақ өсімдіктерін зақымдайды. Нәтижесінде өсімдік өсуін баяулатады, жапырақтары оралып, қыртыстанып қалады, гүлдері пішіндерін өзгертіп түсіп қалады. Зақымданған өсімдіктерді өртеу керек.    

Уховёртка. Зиянкес бөлме өсімдіктері мен бақша өсімдіктерін зақымдайды. Күндіз олар көрінбейді, ал түнде олар жапырақтар мен гүлдерін жейді, соның нәтижесінде оларда саңылау пайда болып жиектері қисық болады. Түнде жапырақ пен гүлдің астында тығылып жатқан зиянкестерді жинап оларды жою керек. 

Жұмыр құрт. Бұл паразитті құрттардың бірнеше түрі бар, олардың кейбіреулері хризантема мен баданалы өсімдіктердің тамырларын жеп қояды, ал кейбіреулері тамырлардың ісініп кетуіне әкеліп соғады. Егер де бұл зиянкес өсімдікте болса, онда бұл өсімдікті өртеп жіберіндер.

Ақұнтақ құрттары. Бұл зиянкестер түкпен қапталған және ақшыл болып келеді. Олар сабаққа жабысады және субтропикалық пен тропиктік өсімдіктердің жапырақтарына тығылады, шырынын сорып жапырақтың сарғаюына әкеліп соғады. Оларды спиртке батырылған мақтамен сүртіңдер.

Өрмекші қызыл кене. Шағын өрмекші тәрізді зиянкес, ол жапырақтың төменгі жағын зақымдайды. Ол өсімдік шырынымен қоректенеді, ал ол сары дақтың пайда болуына әкеліп соғады. Күнделікті су шашу зақымдануын тоқтатады. Егер де өсімдік қатты зақымдалған болса, онда оны өртеп жіберген дұрыс.

Тамырдың ақұнтақ құрттары. Ақұнтақ құрттарынан айырмашылығы бұл зиянкес өсімдіктің кактус және басқа да суккуленттердің тамырын зақымдайды. Тамырларын жақсылап қараңыз, әсіресе өсімдікті топыраққа отырғызар кезінде. Қиыршық тастарға, топыраққа химикат құйыңдар. 

Сымыр. Өсімдік жабысқақ болып келеді, онда ісіп тұрған қоңыр түсті қорғаныш балауыз дискі пайда болады. Оның астына ұрғашы сымыр ұрпақ әкеледі. Өсімдікті спиртке батырылған мақтамен сүрту керек. Қатты зақымданған өсімдіктерді өртеуге тура келеді.

Бітелер. Бұл ұсақ қоңыр қанатты зиянкестер, аяқтары ақшыл түсті. Олар бір өсімдіктен екінші өсімдікке қонады, жапырақ пен гүлдің шырынымен қоректенеді, оның салдарынан өсімдікте күміс түсті жолақ пен дақ қалады. Гүлдер сола бастайды. Бұндай жағдайға әсіресе құрғақ жердегі өсімдіктер ұшырайды. Өсімдікке бірнеше рет су шашу қажет.  

Аққанаттар. Бұл кішкентай ақ түсті бунақдене күйе көбелекке ұқсас. Өсімдіктің айналасында ұшып жүреді. Жас даралары жасыл түсті болып келеді және өсімдік сөлімен қоректенеді. Шырыштық бөледі, ол қара зеңнің пайда болуына әкеліп соғады. Бұл зиянкесті жою оңай емес. Ол үшін өсімдікті жүйелі түрде химикаттармен өңдеу қажет.

Қара сирақ. Бұл ауру негізінен өсімдік қалемшелерін зақымдайды, әсіресе қазтамақты. Сабақтың негізі жұмсарып қарая бастайды. Аурудың таралуына дымқыл, салқын қиыршық тастар әсер етеді. Қатты зақымдалған өркендерді жойып жіберу керек.  

Ботритоз. Бұл ауру өсімдіктердің жұмсақ бөліктерінде сұр дақтардың пайда болуына әкеледі, әсіресе гүлдер, жас жапырақтар, өркендер зардап шегеді. Бұзылған мүшелерін кесіп, тіршілігін жойған гүлдерді алып тастаңыз және өсімдікті фунгицидпен өңдеңіз. Өсімдіктің айналасында ауа ағымын күшейтіңіз. 

Жалған ақұнтақ ауруы. Аурудың бұл түрінде жапырақтың екі бетінде ақ дақтар пайда болады. Сабағы мен гүлдері зақымданады. Ауырған бөлігін алып тастаңыз, бөлмені жиі желдетіңіз, ауа құрғақ болу керек. 

Тамыр шірігі. Бұл аурумен көбіне пальма, кактус және тағы басқа суккуленттер ауырады. Өсімдік сола бастайды, оның жапырақтары сарғаяды. Ауру себептері топырақтың ұзақ уақыт өте ылғалды болуында. 

Тат кеселі. Зиянкес саңырауқұлақтар қоздыратын өсімдік кеселі. Бұл ауру бөлме өсімдіктерін сирек зақымдайды. Күн сәулесі түсетін әйнекті гүл-жайда өсетін өсімдіктерді де тат кеселі зақымдайды. Жапырақта қара немесе сұр түсті тозаңның сақиналары пайда болады. Бүлінген жапырақтарды жинап алып жағып жіберіңдер. Ауа ағының күшейтіп өсімдікті фунгицидпен өңдеңдер. 

Вирустар өсімдіктерде ауруларды қоздыратын өте ұсақ организмдер. Бұл аурудың жиі кездесетін белгілері: өсімдіктің өсуін баяулатады, жапырағында дақтар мен жолақ сызықтар пайда болады. Оны емдеу мүмкін емес, бірақ вирус ауруларын тасымалдайтын зиянкестердің пайда болуын бақылау керек.

Тапсырма:

1. Өсімдіктердің ауруға шалдыққан мүшелерін алып тастау және оны жағу 

2. Субтропикалық және тропикалық өсімдіктердің жапырақтарын спиртке батырылған мақтамен сүрту

3. Бітелермен зақымдалған өсімдіктерге су шашу

4. Ақұнтақ ауруымен ауыратын өсімдіктердің мүшелерін алып тастап, бөлмесін желдету

5. Ботритоз ауруымен ауыратын өсімдіктердің бұзылған мүшелерін кесу, тіршілігін жойған гүлдерді алып тастау және өсімдікті фунгицидпен өңдеу

Бақылау сұрақтар:

1. Қандай ауру тудыратын зиянкестерді білесіңдер?

2. Өсімдіктердің қандай аурулары бар?

3. Өсімдіктерді ауру тудыратын зиянкестерден қорғау шаралары қандай?

Пайдаланылған әдебиеттер:    

1. Бабин Д. Комнатное цветоводство. -Смоленск: Русич, 2002. -448.

2. Домненкова Л. Комнатные растения. -Мн.: Харвест, 2000. -410с.

3. Комнатные растения. -М.: Внешсигма, 2000. -360с.: ил.

4. Рокош Е.В. Комнатные растения. -М.: Мартин, 2003. -448с.

5. Соколова Т.А., Бочкова И.Ю. Декоративное растениеводство. -М.: Изд. Центр «Академия», 2004. -432с. 

6. Чувикова А.А., Потапов С.П., Коваль А.А., Черных Т.Г. Учебная книга цветовода. -М.:Колос, 1980. -224с.

